
L"Esquirou

gue aimava trop son trauc...

Dins |’ubac d’una béla
cola que a doas cimas
rondas coma una
esguina de cameu, |
aviaune seuvafresca

Quora lo soleu d’' avost
rabina lei prats dau
vilatge, fendascla la terra dei camps e agota lei fonts, dins aquela
forest, I’aire demorava fresc e suau, lel flors s’espompissian e
embaussemavan. Aqui, creisson afrescolidas, d’ escabiosas rosas, de
margaridas tant largas coma d’ escuts de cinc francs, e, pus

escondudas, se podia trobar gencanas de la color d'un ceu de
mistrau. Lei liris martagons, aliscats coma de princes, se
recantonavan dins la comba mai secreta e mai fresca.

Ben segur, la majofla e |'ase creissian en abondancia e
embaussemavan o ventolet que fasia cantar lei pins e frastgar lei
faus.

Aqui, lel bestias vivian liuras e gaujosas. Eran ben mai nombrosas
gue ¢O que se podia pensar lo passejaire, quand foguesse o mai
discret. Segur, era pas de besonh de demorar suau ben de temps per
ausir cantar e veire volastrgjar I’ aucelilha. La boscarla, la cardalina e
ben d’ autres éran leu agqui per vos agachar, testa clinada, d’ un uelh
rond, negre e lusent.

En esperant encara un pauc,

podiatz veire calar una pinha. [ | v/ WAL 2
| | v

rosigada e se viraviatz |’uelh k
sens bolegar |la testa, aviatz o 0 i

plaser de susprendre la coa _ .'_ i
ramada d’ un esquirou. \ N\ /




Dau mal siatz pichons, dau mai siatz imprudents ! Mas lei pus gros
gue son esconduts, que vos an sentits, se sortiran pas. .,

Tot agueu monde de patz foguet un jorn trebolat per la venguda
d’ omes carrgjant de destraus lusentas, de lobas a dents ponchudas de
trongonairas peteantas.

Quilheron a la lesta de cabanas en escoden teulissadas de papier
enquitranat, teseron de cables que calavan fins au camin ailalin dins
la vau coma de fius d’ aranhas gigantas. Puei comenceron son obra...

Lel destraus ressonavan, lei lobas crenilhavan, rabiosas, lei
tronconairas ensordissian e empudesinavan.

...Lei pins roges, lei faus clars e liscs cabussavan dins un
escrancament de brancas e de brondas mai fort e mal tragic que la
pus marrida granissada que se siegue Vist.




ESPAURIDAS, totas lel bestias dau bosc s’ escondian, bolegavan pas
de tot lo jorn. Puei lo soleu trescolava, lo trabalh s arrestava, lei
boscatiers abrasavan un fuoc sota leis olas, que leu, laissavan
escapar un fum flairos e apetissent.

S ausissia pus ges de bruch. A cha pauc, plen de crenhenca, un
morre sortia d’una cauna, un uelh parpelgava, lusent, darrier un
bartas. Lavidafera, lavidavertadierareprenia sel drechs.

L’ esquirolet, ardimand, esperava pas que lei boscatiers se foguesson
estremats dins sel cabanas, s avancava dau fogau, bondant e fasent
de cambareletas d'une cepa a I’autra. Lel trabalhaires qu’'avian lei
mans tant rufas coma la rusca dei pins, amavan ben aquela bestieta
doca, polideta e lisca. Eran agui, assetats, pauvant sei brac e son
esquina reddes e pesants de lassitge: de veire aguela pelota de peus
lusents tant agila, tant vigorosa, aquo lel regaudissia, e li mandavan,
un cop una mitat de nose, un cop una figa seca. Quora |’ esquirolet
agantava aguelel presents menuts amb sei manetas polidas, se vesia
rire aguelel caras rufas d’' una barba de tres jorns. La patz era tornada
sul bosc.

Puei |I’esquirou portava sei pilhas dins son trauc. Lei boscatiers
S anavan gjacar e lei béstias que se volian pas far veire comencavan
de bolegar. L’ endeman, |’ estramas tornava chaplar leis aubres, e le
bestias vesent s'amenudir son territori reculavan un pauc de mai.

Lel machotas e lo vielh dugon que volastrejan tota la nuech sus seis
alas de velos, fogueron lei primiers a S'avisar que se lel causas
anavan ansin, dins pas gaire de temps, o poble dau bosc seria forcat
de desfugir

E ont desfugir dins aquelei colas rabinadas de soleu ? De bosc
comalo sieu se'n conoissia pas adetz legas! Comafaire ?

animosas. D’unei, coma la serp, lo limbert, |la lagramusa se
ploravan:

«| aréen afare, anam totei crebar !»

D’autres, coma la lebre, la rata, la mostela, se pensavan que lo
melhor era leu de desfugir; de bon canton ne’n conoissian pas, mas
disan:

«Aila, endurarem lacalor, la set, lafam, pasmens serem escaps ! »

Lei senglars disian que calia anar escrancar lei cabanas dei
boscatiers. « Lel plancas son pas espessas, en tres cops de morre
aurem tot cabussat !»

- «Mas, disia la machota, la decision ven pas d’ aquelei trabalhaires
e de tot biais auran leu fach de quilhar d’ autras cabanas. »

Fin finala, la decision granda foguéet arrestada: totas lel bestias se
retirarian a I’intrada dau valonet dei liris martagons. Aqui, era lo
melhor dau bosc, o mai fresc, lo mai escondut, ont lei bartas eran
mai espes. Aquelel que demoravan d’ aqui ais aubres trencats devian
abandonar son nis, sacauma o son ja¢. A I’intrada dau valonet tot 1o



poble dau bosc se tancaria ferme sus tres rengs, tendria pe totei lei
jorns e degun podria passar.

Mas |’esquirou avia son trauc dins un fau que se trobava dins lo
rodol qu’ era d’ abandonar, vouguet pas se clinar ala decision:

- « Mon fau es vielh, disig, es tot enventat, de qué ne'n farian leis
omes ? E puel, es aqui que teni totel mei tresaurs, lei podi pas
carrgjar e lel voli pas abandonar, arribe que planta, demori dins mon
trauc; detot biais contralaforcadeis omes, i apasren afaire! »

L’ endeman, son fau foguet trencat coma leis autres, lo paure
esquirolet se sarrava dins son nis, tot espaurit e bolegava pas.

Una orada apres, se sentet resquilhar 1ong dau tralhas, puel foguet
cargat sus un camion gros que lo carreget fins a la vila e lo
manderon sus un molonas de bilhas qu’ éran per estre serradas.

Un bruch terrible li traucava leis aurelhas. De serras quilavan cent
cops mai fort que la «marrida bestia» quora vos tomba sus |’ esquina
coma un ulhaug, sens vos laissar la possibilitat d’ escapar. D’ autras
batidn d’'una pulsacion precipitada, respondent a son cor pichonet
guei barcelavalel costas.



E la paura bestieta pensava a sa forest e se demandava coma anavan
lel causas amont d’ aut...

*

AMONT d aut, era vengut lo moment gque lei boscatiers se troberon
acarats a |I’armada dei bestias. Sus tres rengs, tenian ferme e
bolegavan pas.

D’en primier avian alinhat lei sérps que dardavan sei lengas forcudas
e fixavan lei omes ambe seis uelhs fregs, sens parpelas. | avia encara
lei limberts, liscs e lusents, e d alabrenas de marbre negre e jaune.
Per tant que foguesson omes de la natura aquelei bestias frgjas i
fagueron passar per I’ esquina un frejolum.

La linha segonda tenia de bestias mai crenhentas que desrevelheron
d’'ideas de caca. Es que, levats leis orsins dau morre ponchut
gu’interessan que lel caracos, se sarravan agui un centenau de |ebres
de tota beutat, leis aurelhassas ben drechas. E se I’ enveja de desfugir
| fasia cotiga sota lel pes, aguo se vesia pas. Per un cop, demoravan
ferme sens brandar !

Per darrier s'alinhavan lel teissons calossuts, aquelei dau morre de
can mesclats amb aquelei dau morre de porc. | avia tanben lei
rainards ambe la coa ramada e I'uelh d aqueu que se'n pensa pas
mens. E ben segur, lei senglars rufes e borruts, fasent lusir sei crocs
redobtables e lel truejas aparant de polits marcassins a jagueta
ralada.

Sus lei brancas bassas se tenian quilhats leis auceus, lei pichonets
coma lei gros; se vesia dins lo folhum lo bec fin dau rigau e lo bec
crocut dau faucon, |’ uelh negre e risent de la boscarla, la pata freula
dau rossinhou e I’arpa grossa de I’aigla. Se podia veire encara dins
lel cantons mai ombros leis auceus de la nuech tot parpelegants e



maucontents, mai que volian tenir sa plagca. Un pauc pus aut se
tenian lei gais blancs e blaus, lei petugas arrufadas, lei picatas




reddes, e encara d’' agacas en abit e una molonada de cropatas fasent
plegar lel brancas en volastrejant sens bruch per se mantenir.

Seis esplechs pendents au bot dei brag, leis mes demoravan
palaficats davant aguel espectacle jamal vist. Rainards e |ebres,
faucons e perdigaus demorant ensem, sens envea ni paur, aguo era
extraordinari !

Puei son arma de cagaires prenent |o dessus, la conversa reprenguet:

- «Es pas per dire, mas aguela lebre faria un bon rostit, i auria quas
gue de mandar la man...

- Segur, mas la caga es barrada e te podrias far empegar una béla
multa...

- Agacha-me aguela coanha de perdigaus !... Caudra tornar aici a
|” auton.

- E aguela aigla que nos fusilha de |’agach, quand me pensi que
guora eri ninoi, en portant seis arpas e son bec ala comuna N’ auriau
tirat trenta sous !

- E oc, arase latoques, sias un sacripant, un destruci de la natura!

- Esben veral, tot aqueu bestiari, lo podem pastocar. Sei podiam far
paur, podriam continuar nostra obra, mas son decidits a se far



chaplar sus plagca sens brandar !

- Fau mandar quauqu’ un alavila e demandar ¢o que devem faire. »

i T T 72
..‘.'
:
F

ey

-

-

N S -

o e g
e

I,

el
F1=

)

Ansin fagueron, e totel leis ecologistas, leis aparaires de la natura,

esmoguts, s entreveron tant e tant que la copa foguet arrestada e ¢o
gue subrava dau bosc foguet sauvat...

E nostre esquirolet dins tot aquo ?...

Lo paure marrit esperet la nuech en tremolant dins son trauc. Lel
maquinas s arresteron, lo bruch infernau calet, e eu se penset que
se demorava, de segur I’endeman seria pres, lo metrian dins una
gabia e se gausiria lel patas a far virar una roda per amusar lei
ninais...

Alora se prenguet tot son coratge, bondet fora de son trauc e
comencet sa longa tirada per tornar a la montanha. Caminava que
de nuech; una machota aici, un garri aila, un greule pus luenh i
ensenhavan lo camin.

Una setmana apres, tot maigre e espelofit, retrobet seis amics de la
forest gu’ acabavan de festar savictoria

Degun li faguet de reprochi e eu se prometéet ben de se pusiamai
desseparar de son poble...

